
LATAR BELAKANG

Dalam hati manusia sentiasa tertanya-tanya, sejauh manakah manusia boleh
mengembara? Sukar untuk menjawab persoalan tersebut kerana ia bergantung di abad
mana manusia itu hidup. Mungkin 900 tahun dahulu, manusia hanya mampu
membayangkan dan seterusnya mengembara mengelilingi dunia. Bermulanya abad ke
20, manusia telah mula menawan ruang udara melalui percubaan berani dua

bersaudara iaitu Orville dan Wilbur Wright pada tahun 1903.

Orville dan Wilbur Wright bersama kapalterbang pertama

Seterusnya, pihak Rusia telah menggegarkan dunia dengan pelancaran objek kecil,
satelit Sputnik ke angkasa lepas pada 4 Oktober 1957 yang mana ia menandakan
bermulanya penerokaan manusia ke angkasa lepas secara nyata. Pada tahun 1970,

USA telah berjaya menghantar manusia menjejakkan kaki ke Bulan. Sehingga ke hari

ini, objek paling jauh yang pernah dijejaki kakinya oleh manusia ialah Bulan yang
terletak 384,400 km dari Bumi.

Sputnik

ol = mup

nr;ﬁ
o 4

Apollo-13 dan krew yang pertama menjejakkan kaki di Bulan



Tapi itu, belum cukup jauh lagi, penerokaan minda manusia tiada hadnya, manusia
mula berazam untuk menjejakkan kakinya ke planet jiran Bumi iaitu MARIKH yang
terletak 78,341,212 km dari Bumi. (~ 78 juta km dari Bumi) iaitu 203 kali lebih jauh dari

jarak Bumi ke Bulan.

Planet Marikh

Tiada yang mustahil dan saya yakin dalam masa sekitar 30 tahun lagi, sudah pasti
manusia akan berjaya menjejakkan kakinya di Marikh dan mungkin lebih awal. Ini
kerana manusia telah berjaya menerbangkan tiga kapal angkasa iaitu SPIRIT dan
OPPORTUNITY milik NASA pada tahun 10 Jun 2003 dan 7 Julai 2003 serta Mars
Express milik Agensi Angkasa Lepas Eropah (European Space Agency, ESA) pada 2

Jun 2003 untuk menerokai dan mengumpulkan data-data mengenai Marikh.



Probe SPIRIT di permukaan Marikh

Cuma untuk menghantar manusia, ia memerlukan perancangan yang lebih teliti kerana
dengan teknologi roket yang termaju pun sekarang ini, ia memerlukan masa selama 8
bulan untuk ke Marikh dan 8 bulan lagi untuk pulang semula ke Bumi. Boleh saudara
bayangkan berada di dalam sebuah kereta selama 8 bulan? Sehubungan dengan itu,
persiapan angkasawan yang rapi dari segi mental dan fizikal amat penting supaya misi

manusia ke Marikh kelak berjaya.

SEBELUM MARS 500

Dengan kewujudan Stesen Angkasa Antarabangsa(ISS), manusia telah berjaya
merasai pengalaman hidup dan bekerja di suasana angkasa lepas iaitu suatu suasana
graviti hampir sifar atau mikrograviti dan dalam keadaan terkurung atau isolasi. Setakat
ini, rekod paling lama manusia berada di ISS ialah selama 215 hari yang dipegang oleh
Michael Lépez-Alegria (warga Sepanyol) dan Mikhail Tyurin (warga Rusia) iaitu dari 18
September 2006 sehingga 21 April 2007. Namun rekod manusia paling lama berada di



angkasa lepas dipegang oleh warga Rusia, Valeri Vladimirovich Polyakov iaitu selama
437 hari di Stesen Angkasa MIR bermula dari 8 Januari 1984 sehingga 22 Mac 1995.

ISS

Hasil dari pemerhatian, kajian dan pengalaman tersebut, didapati banyak isu yang perlu
diselesaikan jika manusia berhasrat untuk menjalankan misi yang panjang di angkasa
lepas, contohnya misi manusia ke Marikh atau misi manusia untuk membina modul
untuk kehidupan di Bulan. Isu-isu seperti psikologi manusia apabila terkurung, kesan
mikrograviti kepada manusia, kesan radiasi angkasa, isu bekalan makanan dan logistik,
sumber kuasa dan bekalan oksigen, pembuangan sisa dan sebagainya perlu
diselesaikan terlebih dahulu. Sesetengah isu di atas dapat diselesaikan dengan
mengadakan pelbagai ujian di Bumi. Contohnya kesan psikologi manusia jika dikurung

untuk suatu tempoh yang panjang, Bagaimana psikologi manusia bertindak jika



hubungan komunikasi dengan keluarga disekat atau dihadkan?. la seolah-olah
penangguhan (delay) apabila kita berkomunikasi dalam jarak jauh dan penangguhan itu
mungkin selama 30 minit. Bagaimana kesan tubuh badan manusia dari segi klinikal dan
biologi, jika ia diberi makanan yang dicatu?

Pihak IBMP dan ESA telah memulai dan berjaya dalam program isolasi tempoh pendek
seperti 105 hari yang telah selesai pada Julai 2009 yang lepas. Hasil daripada kejayaan
tersebut dirangka suatu misi penuh manusia ke Marikh iaitu MARS500 iaitu suatu misi

isolasi selama 520 hatri

MARSS500

Sehubungan dengan itu, pihak-pihak agensi angkasa lepas antarabangsa telah

memulai suatu projek yang dikenali sebagai MARS500 yang mana diterajui oleh negara

Rusia melalui Institute Biomedical Problems(IBMP) dengan kerjasama yang erat
dengan ESA.




Kabin MARSS500

Modul MARS500

MARS500 ialah suatu projek simulasi misi penerokaan manusia ke planet Marikh. Di
dalam projek ini seramai 6 orang krew akan menjalani isolasi selama 520 hari di dalam
sebuah fasiliti IBMP yang dibina di Rusia dengan kerjasama ESA. la merupakan projek
kerjasama antarabangsa untuk melakukan eksplorasi ke Marikh yang dijangka pada
tahun 2030. Perjalanan ke Marikh sahaja akan mengambil masa selama 250 hari,
manakala tempoh melakukan eksplorasi(pendaratan dan misi di permukaan Marikh) di
Marikh selama 30 hari dan perjalanan balik semula ke Bumi selama 240 hari. Projek ini
bertujuan mengumpulkan data, mendapatkan pengetahuan dan pengalaman yang
diperlukan untuk membina sistem sokongan bio-medikal dan sistem sokongan aktiviti
bagi krew sebenar yang akan menyertai misi ke planet Marikh nanti yang dirancang
pada tahun 2030 kelak.



Antara keunikan projek MARS500 ini adalah tempoh masa pengasingan (isolasi) yang
amat lama, autonomi krew, komplikasi di dalam komunikasi dengan Stesen Bumi (di
mana kelewatan perambatan signal) dan stok bahan (makanan, air dan lain-lain) yang
terhad. Projek MARS500 akan dilaksanakan di satu kompleks khas di IBMP, Moscow,
Rusia yang khas dibina untuk projek ini. Projek ini dirancang untuk dilaksanakan pada 3

Jun 2010 dan tamat tempoh isolasi ialah pada 5 November 2011.

Selain daripada itu, keunikan projek ini juga ialah kerana krew sendiri merupakan
subjek di mana sampel darah dan urin mereka diambil untuk pelbagai kajian kesan
isolasi seperti tekanan, peredaran hormon dan imunisasi, kualiti tidur, kesan kepada
kecenderungan dan keberkesanan sesuatu proses kerja disebabkan oleh kesan isolasi
dan lain-lain limitasi. Program ini memberi peluang kepada saintis seluruh dunia untuk
melakukan kajian dari pelbagai aspek fisiologi dan psikologi penerbangan angkasa
(spaceflight) bagi memahami kondisi tubuh badan manusia setelah melalui satu
perjalanan angkasa yang panjang, di samping interaksi antara angkasawan. Antara
bidang kajian yang telah dikenal pasti untuk dikaji di dalam projek MARS500 ialah

seperti berikut:

0] Perubatan Klinikal dan Fisiologi

(i) Biokimia dan Imunologi

(i)  Psiko fisiologi

(iv)  Psikologi Kumpulan Kecil, perlakuan individu
(V) Sanitasi, kebersihan dan mikrobiologi

(vi)  Biologi, dan

(vi)  Pengesahan ujian operasi teknologi

Pengetahuan yang diperolehi dari pengumpulan data-data ini akan membantu dalam
menyediakan prosedur untuk sebarang kesan sampingan dalam misi sebenar kelak dan
dalam masa yang sama membantu dalam proses pemilihan angkasawan supaya

angkasawan yang benar-banar layak dan berkualiti tinggi sahaja yang terpilih



KREW MARSS500

Enam krew (tiga dari Rusia, dua dari negara Eropah dan seorang dari negara China)
telah terpilih dan akan di isolasi(dikurung) dalam kabin. Krew yang terpilih berdasar
latar belakang kerjaya yang berbeza seperti kejuruteraan, perubatan, sains komputer
dan sains hayat. Mereka telah menjalani latihan semenjak Februari 2010 yang lepas.

Enam krew tersebut ialah:

Romain Charles (Perancis, 31)

e Diego Urbina (Italy, Columbia, 27)
e Sukhrob Kamolov (Russia, 32)

e Mikhail Sinelnikov (Russia, 37)

o Alexey Sitev (Russia, 38)

e Alexandr Smoleevskiy (Russia, 33)
e« Wang Yue (China, 26)

KEHIDUPAN DI DALAM RUANG ISOLASI MARS 500

Sepertimana lain-lain misi angkasa, krew tersebut boleh membawa masuk secara
terhad barangan peribadi seperti buku, komputer riba, foto keluarga dan beberapa
barangan lain lagi untuk kegunaan masa lapang masing-masing. Namun sebenarnya
jadual harian krew telah ditetapkan seperti bekerja 5 hari seminggu dan jadual harian
seperti lapan jam untuk bekerja, lapan jam untuk masa rehat dan santai dan lapan jam
lagi untuk tidur mengikut sistem giliran yang telah ditetapkan. Di dalam tempoh
simulasi ini, krew akan didedahkan dengan misi ke planet Marikh yang sebenar seperti
tempoh perjalanan dari Bumi ke Marikh, mengorbit planet Marikh, mendarat dan

menjalankan misi di permukaan planet Marikh dan berlepas pulang semula ke Bumi.



Sehubungan dengan itu, para krew perlulah mempunyai kemahiran pengelolaan diri
dan integriti yang tinggi dalam urusan harian mereka selama tempoh isolasi tersebut
kerana semua urusan dan keputusan di tangan mereka sendiri seperti pemantauan
kesihatan dan psikologi diri serta rakan-rakan lain, mengawal dan memantau sistem
penyelenggaraan sokongan hidup, penggunaan sumber bekalan seperti makanan,
kuasa dan lain-lain serta menjalankan rutin penyelidikan saintifik. Situasi tergempar dan
kecemasan juga akan di simulasi untuk melihat bagaimana krew mengawal keadaan
apabila di dalam krisis seperti krew sakit tenat, kegagalan fungsi kapal angkasa dan

sistem bekalan kuasa serta telekomunikasi.

FASILITI

Fasiliti isolasi MARS500 ialah suatu modul istimewa yang terlatak di IBMP, Moscow,
Rusia. Modul ini terdiri dari empat bahagian utama yang tertutup rapat dan bersambung
antara satu sama lain. Isipadu keseluruhan modul ini ialah 550 meter padu yang terdiri
daripada modul perubatan, modul penginapan, modul simulator pendaratan kapal

angkasa ke planet Marikh dan modul penyimpanan (stor)

10



R
\ \
\ \
\
A g
=
~

A T s

TRy

===

Ruang kerja FASILITI MARS500

Modul perubatan berkeluasan 3.2 x 11.9 meter dan mempunyai dua katil pesakit, bilik
air, makmal kesihatan dan peralatan rutin perubatan serta kemudahan teleperubatan.

Jikalau ada krew yang sakit, mereka akan di isolasi dan dirawat di sini

Modul penginapan pula berkeluasan 3.6 x 20 meter yang mengandungi ruangan tidur
untuk enam orang krew, dapur, ruang makan, bilik kawalan dan bilik air. Ruangan tidur
individu berkeluasan dari 2.8 hingga 3.2 meter persegi yang mengandungi katil bujang,

meja dan kerusi untuk kegunaan peribadi

Ruang tidur

Modul simulator pendaratan kapal angkasa ke planet Marikh hanya akan digunakan
selama 30 hari semasa fasa mengorbit Marikh dengan keluasan 6.3 x 6.17 meter yang
boleh memuatkan tiga krew yang mengandungi 3 katil ringkas, dua buah komputer,
sebuah bilik air, sistem pengawalan dan pengambilan data, sistem komunikasi, sistem
analisis gas, penghawa dingin, sistem kumbahan, sistem bekalan air dan sistem

kecemasan.

Manakala modul penyimpanan dibahagikan kepada empat bahagian utama iaitu
ruangan penyimpanan bahan makanan, rumah hijau untuk eksperimen kesan rumah
hijau, ruangan bilik mandi, sauna dan gimnasium serta ruangan penyimpanan makanan

yang mudah rosak

Ruang pengkajian kesan rumah hijau

PENYERTAAN MALAYSIA

Selepas program angkasawan negaranya yang pertama, Malaysia terus mengorak
langkah dalam bidang penyelidikan sains mikrograviti. Antara program-program yang
sedang dilaksanakan ialah program penyelidikan sains mikrograviti secara
penerbangan parabola yang dilaksanakan dengan sokongan Agensi Angkasa Lepas
Jepun (JAXA) dan Kementerian Pengajian Tinggi Malaysia. Pada tahun ini, eksperimen

Malaysia yang bertajuk Magnetic Interaction of Magnetic Nanoparticles in Microgravity

